
 

 

РЕГУЛАТИВА ЗА СПРОВЕДУВАЊЕ (ЕУ) Бр.1332/2011 

на КОМИСИЈАТА 

 

од 16 декември 2011 година, 

 

за утврдување на заеднички услови за користење на 

воздушниот простор и оперативни процедури за 

избегнување на судир во воздух 

 

(Текст со важност за ЕЕО) 

 

 

ЕВРОПСКАТА КОМИСИЈА, 

 

имајќи го предвид Договорот за функционирањето на Европската унија, 

 

имајќи ја предвид Регулативата (ЕУ) бр. 216/2008 на Европскиот парламент и на 

Советот, од 20 февруари 2008 година, за заеднички правила во областа на цивилното 

воздухопловство и за основање на Европската агенција за безбедност на 

воздухопловството, а за укинување на Директива 91/670/ЕЕЗ, Регулативата (ЕЗ) бр. 

1592/2002 и Директива 2004/36/ЕЗ на Советот (1), и особено членовите 8(1), 8(5) и 9(4) 

од истата,  

 

 

со оглед на тоа што: 

 

(1) Со условите за безбедноста треба да им се наметне на операторите на 

воздухоплови, кои се регистрирани во земја–членка или се регистрирани во трета 

земја, а со нив управува оператор на Унијата, како и на операторите на 

воздухоплови кои, во рамките на Унијата, ги користи оператор на трета земја. 

 

(2) После серијата блиски средби во воздух во кои било нарушено безбедното 

растојание, вклучувајќи ги и несреќите во Јаизу (Јапонија) во 2001 година, и во 

Уберлинген (Германија) во 2002 година, потребно е да се подобри моменталната 

верзија на софтверот за системот за избегнување на судири во воздух. Од студиите 

се дојде до заклучок дека со моменталната верзија на софтверот за системот за 

избегнување на судири во воздух постои веројатност за ризик од судир во воздух 

од 2.7 x 10-8 по час на лет. Заради тоа моменталната верзија на ACAS II, верзија 7.0 

се смета дека претставува неприфатлив ризик по безбедноста.  

 

(3) Потребно е да се воведе нова верзија на софтверот за системот за избегнување на 

судири во воздух (ACAS II), со цел да се избегне судир во воздух на сите 

воздухоплови кои летаат во воздушниот простор  кој е опфатен со Регулатива (ЕЗ) 

бр. 216/2008.  

                                                           

(1) Сл. весник. L 79, 19.3.2008 година, стр. 1. 



 

(4) Со цел да се обезбедат највисоки можни стандарди за безбедноста, воздухопловите 

кои не се во рамките на обемот на задолжителниот услов за превоз, но кои се 

опремени со ACAS II, пред влегување во сила на оваа регулатива треба да 

инсталираат ACAS II, кој ја содржи најновата верзија на софтверот за избегнување 

на судири. 

 

(5) За да се осигурa дека се постигнуваат безбедносните добивки поврзани со новата 

верзија на софтверот, сите воздухоплови треба да се опремат во најкраток можен 

рок. Сепак, на воздухопловната индустрија треба да и се даде реален временски рок 

за да се прилагоди кон оваа нова регулатива, имајќи ја предвид расположливоста 

со нова опрема.  

 

(6) Агенцијата изготви нацрт правила за спроведување и истите ги достави до 

Комисијата за мислење согласно член 19(1) од Регулатива (ЕЗ) бр. 216/2008.  

 

(7) Мерките кои се предвидуваат во оваа регулатива се во согласност со мислењето на 

Комитетот на Европската агенција за безбедност на воздухопловството, основана 

согласно член 65 од Регулатива (ЕЗ) бр. 216/2008,  

 

 

ЈА ДОНЕСЕ СЛЕДНАТА РЕГУЛАТИВА:  

 

 

Член 1 

Предмет и опсег 

 

Со оваа регулатива се утврдуваат заеднички услови за користење на воздушниот 

простор, како и оперативни процедури за избегнување на судири во воздух, кои треба 

да ги исполнуваат: 

 

(а) операторите на воздухоплови спомнати во член 4(1)(б) и (в) од Регулатива (ЕЗ) бр. 

216/2008, кои вршат летови во, во рамките на или вон Унијата; и 

 

(б) операторите на воздухоплови спомнати во член 4(1)(г) од Регулатива (ЕЗ) бр. 

216/2008, кои вршат летови во рамките на воздушниот простор над територијата на 

која се применува Договорот, како и во кој било друг воздушен простор во кој 

земјите–членки ја применуваат Регулатива (ЕЗ) бр. 551/2004 на Европскиот 

парламент и на Советот (1). 

 

 

Член 2 

Дефиниции 

 

За потребите на оваа регулатива се применуваат следните дефиниции: 

 

                                                           

(1) Сл. весник. L 96, 31.3.2004 година, стр. 20. 



 

(1) 'систем за избегнување на судири во воздух (ACAS) (airborne collision avoidance 

system (ACAS))' е систем за воздухопловите, кој работи врз основа на сигналите на 

транспондерот на надзорниот радар (SSR) и кој работи независно од опремата на 

земја, со цел на пилотот да му се дадат информации за воздухоплови кои го 

загрозуваат, а кои се опремени со транспондери на SSR; 

 

(2) 'систем за избегнување на судири во воздух II (ACAS II) (airborne collision avoidance 

system II (ACAS II))' е систем за избегнување на судири во воздух, кој, покрај 

известувањата за други авиони во сообраќајот, дава и совети за разрешување на 

конфликтна ситуација во вртикална рамнина; 

 

(3) 'индикација за советодавно известување (за разрешување на конфликтна состојба, 

блиска средба) (RA) (resolution advisory (RA) indication))' е известување кое му се 

дава на екипажот на летање, со кое се препорачува маневар со цел да се обезбеди 

растојание од сите закани, или ограничување на маневар со цел да се задржи 

постојното растојание; 

 

(4) 'индикација за известување за други авиони во сообраќајот (ТA) (traffic advisory 

(ТА) indication))' е известување кое му се дава на екипажот на летање за тоа дека 

близината на друг воздухоплов претставува потенцијална закана. 

 

 

Член 3 

Систем за избегнување на судири во воздух (ACAS)   

 

1. Авионите спомнати во Оддел I од Анексот кон оваа регулатива се опремени и 

делуваат согласно правилата и процедурите наведени во Анексот. 

 

2. Земјите–членки обезбедуваат дека авионите спомнати во член 1(2)(а) од 

Регулатива (ЕЗ) бр. 216/2008 летаат во склад со правилата и процедурите утврдени во 

Анексот согласно условите наведени во тој член.  

 

 

Член 4 

Посебни одредби кои се применуваат на оператори 

кои подлежат на Регулатива (ЕЕЗ) бр. 3922/91 (1) 

 

1. По пат на отстапување од наведеното во одредбите OPS 1.668 и OPS 1.398 од 

Анекс III кон Регулатива (ЕЕЗ) бр. 3922/91, член 3 и Анексот кон оваа регулатива се 

применуваат на операторите на авиони спомнати во член 1(а).  

 

2. Кој било друга обврска која со Регулатива (ЕЕЗ) бр. 3922/91 се наметнува на 

авиопревозниците, во врска со одобрението, инсталацијата или работата на опрема и 

понатака се применува на ACAS II.  

 

                                                           

(1) Сл. весник. L 373, 31.12.1991 година, стр. 4. 



 

 

Член 5 

Влегување во сила и примена 

 

1. Оваа регулатива влегува во сила на 20от ден од денот на нејзиното објавување во 

Службениот весник на Европската унија. 

 

2. Членовите 3 и 4 се применуваат од 1 март 2012 година. 

 

3. По пат на отстапување од наведеното во став 2, во случај на воздухоплови со 

индивидуално уверение за пловидбеност, кое е издадено пред 1 март 2012 година, 

почнувајќи од 1 декември 2015 година, се применуваат одредбите од член 3 и 4.  

 

 

Оваа регулатива е целосно обврзувачка и директно применлива во сите земји–

членки 

 

 

Брисел, 16 декември 2011 година. 

         За Комисијата 

         Претседател 

               Хозе Мануел БАРОСО 

 

 
___________ 

 

 

 

 

 

  



 

 

АНЕКС 

 

Системи за избегнување на судири во воздух (ACAS) II 

 

(Дел–ACAS) 

 

Поддел I – Опрема за ACAS II 

 

AUR.ACAS.1005 Услов за карактеристиките 

 

(1) Следните авиони на турбински погон се опремени со систем за избегнување на 

судири ACAS II, верзија 7.1: 

 

(а) авионите со максимална дозволена маса при полетување поголема од 5 700 kg; 

 

(б) авионите со одобрение да превезуваат повеќе од 19 патници. 

 

(2) Воздухопловите кои не се спомнати во точка 1, а кои, врз доброволна основа, се 

опремени со ACAS II, имаат верзија 7.1 на софтверот за избегнување на судири. 

 

(3) Точка 1 не се применува на системите за воздухоплови без екипаж. 

 

 

Поддел II – Операции 

 

AUR.ACAS.2005 Користење на ACAS II 

 

(1) ACAS II се користи за време на лет, освен како што се предвидува во списокот за 

минимална, неопходна опрема како што е утврдено во Анекс III кон Регулатива 

(ЕЕЗ) бр. 3922/91, на начин со кој се овозможува известувањата за RA да им се 

дадат на екипажите, кога ќе се идентификува друг воздухоплов во непосредна 

близина, освен кога RA модот за индикација е инхибиран поради абнормална 

процедура или услови кои ги лимитираат перформансите, (при што исклучиво се 

користи модот за индикација на TA или негов еквивалент). 

 

(2) Кога ACAS II дава индикации за RA: 

 

(а) пилотот кој управува со авионот веднаш постапува согласно индикациите на 

известувањето за RA, дури и да е во спротивно со упаството на контролата на 

летање (ATC), освен ако со таквата постапка не би се загрозила безбедноста на 

воздухопловот; 

 

(б) екипажот на летање, веднаш штом работното оптоварување тоа го дозволува, 

ја известува соодветната единица на ATC за кое било RA, со кое се бара 

отстапување од тековното упатство или одобрение од ATC; 



 

 

(в) откако конфликтот ќе се разреши, воздухопловот: 

 

(i) веднаш ќе започне да се придржува кон условите на потврденото 

упатство или одобрение од ATC и ја известува ATC за тој маневар; или 

 

(ii) се придржува кон секоја измена или дополнувања на издаденото упатство 

или одобрение од ATC. 

 

 

AUR.ACAS.2010 Обука за ACAS II 

 

Операторите ги утврдуваат оперативните процедури и програми за обука за ACAS II, 

така што екипажот на летање е соодветно обучен за избегнување на судири и стручен 

да ја користи опремата на ACAS II. 

 

 
___________ 

 

 

 

 

 

 


